BELAJAR SEJARAH BRUNEI

PEMERINTAHAN BRUNEI SEBELUM ISLAM

Dato Paduka Haji Awang Muhammad bin Abdul Latif
Awang Haji Zainuddin bin Haji Hassan

Pendahuluan

Sejak Brunei wujud pada KM VI, Brunei ialah negeri beraja yang beragama
Hindu-Buddha. Sejarah Dinasti Liang (TM 502-566) meriwayatkan Raja
Brunei waktu itu bernama Pinka, keluarga baginda bergelar Kaundinya.
Baginda beragama Hindu-Buddha.

Raja Pinka ini ialah seorang Raja yang segak dan gagah berani. Baginda
memerintah 136 buah daerah. Ketika duduk di Balai Penghadapan, baginda
bersemayam di atas singgahsana emas, manakala bangku kaki baginda dibuat
daripada perak. Pakaian baginda dibuat daripada kain songket berbunga-
bunga. Mahkota baginda bertatah batu permata, tingginya kira-kira satu kaki.
Di pinggang baginda tersisip pedang Diraja yang berukiran emas.

D1 kiri kanan singgahsana baginda bersusun dayang-dayang yang
didandani bunga emas dan perhiasan berharga. Masing-masing memegang
kipas bulu burung warna puteh dan kipas bulu burung merak. Mereka
mengipas Raja yang sedang bersemayam. Jika Raja Pinka berangkat keluar
istana seperti berburu, baginda menaiki kenaikan gajah, didahului oleh
hulubalang dan pegawai-pegawai yang memukul gendang.

Pada TM 518, Raja Pinka telah menghantar utusan ke China membawa
barang-barang pesambah hasil negeri untuk Maharaja China, antaranya ialah
tikar emas. Isi surat Raja Pinka itu antara lain ialah;

Pertama, memberitahu tentang hormat takzimnya kepada Maharaja
China;






